
Kalau baloen nan sado itoe, bago ba' apo maapi'njo tantoelah djaoeh kasiah sajang — tatingga tjinto mantjintoi, ba' pitoea oerang toeo: „arang habih basi binaso, satoepoen tida' djadi goenonjo, oerang
boeliah oepah, nan : mahamboeih pajah sadjo — mato lah padiah kanai aboe" — ba' itoe kasoedahannjo.:



Ko' amoea banalah toekini — amoeah karano de' takoei', daatang karano de' maloe', — maroendoea' ba' pinang dihandoeah — poetoeih tali badiri poelo.



Mangko ba' itoe pinta'kami — tjoebalah tirnbang poelo de  toean — tantangan djalan nan partamo kalau toemboeah malang dikami — salisiah sapandjang 'adat — didalam korong dengan kampoeang — bia disoekoe dangan toembang, atau didoesoen dinagari — maoe diloea' dangan
lareh: ado oerang malangga 'adat — nan tapakai dalam nagari - nan alah banjak kadjadian, kalau kami datang mangadap — mangadoekan oerang nan salah — kapado oerang bangso toean — nan diam di Minangkabau — djadi kapalo pamarentah, ditampai' kami masiang•masiang mandjadi wakia de' Koempani, nan kami pandang sabagai radjo — kaganti 'ninia' dengan mama' - kaganti iboe dengan bapo — tampat maminta' hoekoem poetoeih — bakéh manjaboei' nan taraso, kabanjakan poelo beliau itoe — mahado' pado kami, dangan maangke' bahoe sadjo — mangatokan baliau tida' tjampoea didalam `adat djo limbago — poelang kapado ninia' mama' — itoe sadjo djawab baliau; ado poelo .satangahnjo, beliau
mandjawab bakeh kami — mangatokan tida' ado oendang, akan pahoe•koen oerang itoe, nan salah sapandjang `adat — hanjo koembali bakeh awa', mangadoe karape' nagari — itoe poelo djawab beliau.



Tantangan pado diri kami nan poenjo `adat djo limbago — nan ditimpo parasaian atau saki" dalam itoe — kalau 'kan soedah dé' nagari — tida'lah kami barani sadjo datang mangadoe kabeliau — maminta' hoekoem ka'addan - dalam parkaro `adat itoe, sabab banjak poelo soesabujo;
kami pai menghadap — ado karadjo hanja' tingga — ado balandjo banyak koerang — atau sabab nan lain-lain —tatapi karano kasakitan didjalanq djoeo beliau itoe — dangan barapo soesah pajah —  soepajo roendiang boeliah habih — soepajo kato boeliah poetoeih — kasoemat oesah batambah gadang — ana'njo damai dalam kampoeng — boeliah santoso dinagari



Tida′lah poelo niat kami — soepajo beliau akan tjampoea didalam adat limbago kami — itoe sakali-kali tida’.



Atau hanjo nan pinta’ kami — soepajo salisiah na″ bahoekoen  koesoei’ kami na″  disalasaikan — na″ doedoea' ditampai' masiang•masiang — djangan bamoesoeah-dalam kampoeang — sabao karano 'adat itoe.



Tjoebolah pikia poelo dé toean — kalau salisiah kami itoe dipoelangkan djoeo bakéh kami — alamat nagari ta’kan elo — tantoelah ka-

